შეზღუდული შესაძლებლობის მქონე პირთა საკითხებზე მომუშავე საბჭოს სხდომა

ო ქ მ ი № 6
31 მაისს, 13 საათზე საჩხერის მუნიციპალიტეტის საკრებულოს სათათბირო დარბაზში გაიმართა შეზღუდული შესაძლებლობის მქონე პირთა საკითხებზე მომუშავე საბჭოს სხდომა.
სხდომას ესწრებოდნენ:
საბჭოს თავმჯდომარე: ოთარ ომიაძე-საჩხერის მუნიციპალიტეტის მერის მოადგილე.
თავმჯდომარის მოადგილე: ანა შუკაკიძე- საჩხერის მუნიციპალიტეტის მერიის ჯანმრთელობისა და სოციალური დაცვის სამსახურის უფროსი.
საბჭოს მდივანი: თეონა გოგატიშვილი- საჩხერის მუნიციპალიტეტის მერიის ჯანმრთელობისა და სოციალური დაცვის სამსახურის პირველი კატეგორიის უმცროსი სპეციალისტი შეზღუდული შესაძლებლობის მქონე პირთა მომსახურების საკითხებში.
მარინა კაციტაძე-საჩხერის მუნიციპალიტეტის საკრებულოს ჰუმანიტარულ საკითხთა კომისიის თავმჯდომარე.
დიმიტრი გოდაბრელიძე-საჩხერის მუნიციპალიტეტის მერიის სივრცითი მოწყობის, არქიტექტურისა და მშენებლობის სამსახურის უფროსი.
გიორგი გოგატიშვილი- ა(ა)ი.პ. ,,საჩხერის შეზღუდული შესაძლებლობის მქონე პირთა რეგისტრირებული კავშირი“-ს თავმჯდომარე.
ქეთევან ფალავანდიშვილი- საქართველოს წითელი ჯვრის საჩხერის რაიონული ორგანიზაციის ,,ინტეგრირებული საქმიანობის დღის ცენტრი“-ს მენეჯერი.
რუსუდან ცერცვაძე- შეზღუდული შესაძლებლობის სტატუსის მქონე ბავშვის კანონიერი წარმომადგენლი (მშობელი).
ლევან ჩხეიძე-საჩხერის მუნიციპალიტეტის მერიის კულტურის, განათლების, სპორტის, ძეგლთა დაცვისა და ახალგაზრდულ საქმეთა სამსახურის უფროსი.
მაყვალა ვანიევა- შეზღუდული შესაძლებლობის სტატუსის მქონე ბავშვის კანონიერი წარმომადგენლი (მშობელი).
ია სხირტლაძე-შეზღუდული შესაძლებლობის სტატუსის მქონე პირი.
ასევე სხდომას ესწრებოდნენ: 
გრიგოლ ნოზაძე- საჩხერის შეზღუდული შესაძლებლობის მქონე პირთა რეგისტრირებული კავშირის წარმომადგენელი.
ლარისა ყაველაშვილი- საჩხერის შეზღუდული შესაძლებლობის მქონე პირთა რეგისტრირებული კავშირის წარმომადგენელი.
სხდომას არ ესწრებოდნენ:
გაგა დარბაიძე-საჩხერის მუნიციპალიტეტის საკრებულოს ჯანდაცვის და სოციალურ საკითხთა კომისიის თავმჯდომარე.
გურამ ძინძიბაძე- ა(ა)ი.პ. ,,შეზღუდული შესაძლებლობის მქონე პირთა თანადგომა-ინტეგრაცია“-ს წარმომადგენელი.
თამარ ზაბახიძე- საქართველოს ყრუთა კავშირის საჩხერის ფილიალის დირექტორი.
გიორგი ნადირაძე- შეზღუდული შესაძლებლობის სტატუსის მქონე პირი.
ოთარ გოგოჭური-შეზღუდული შესაძლებლობის სტატუსის მქონე პირი.
სხდომას თავმჯდომარეობდა საბჭოს თავმჯდომარე ოთარ ომიაძე.



დ ღ ი ს   წ ე ს რ ი გ ი

1. შეზღუდული შესაძლებლობის მქონე პირთათვის დამხმარე საშუალებების შეძენა მომხსენებელი-ოთარ ომიაძე.
2. მისაწვდომობა - „კვლავ აქტუალური პრობლემა“ შშმ პირებისთვის და ახალი ტექნიკური რეგლამენტი „მისაწვდომობის ეროვნული სტანდარტები“- მომხსენებელი - გიორგი გოგატიშვილი, საჩხერის შეზღუდული შესაძლებლობის მქონე პირთა რეგისტრირებული კავშირის გამგეობის თავმჯდომარე".
3. საჩხერის მუნიციპალიტეტის მერიის სივრცითი მოწყობის, არქიტექტურისა და მშენებლობის სამსახურის უფროსის- ბ-ნი დიმიტრი გოდაბრელიძის მოხსენება (2019-2020 წლების ანგარიში შშმ პირთათვის, არქიტექტურისა და მშენებლობის სამსახურის მიერ განხორციელებული პროექტების შესახებ).
   სხდომა გახსნა საბჭოს თავმჯდომარემ. ისაუბრა კოვიდ პანდემიის გამო შექმნილი პრობლემების შესახებ. ასევე, საბჭოს წევრებს გააცნო ახალი მდივანი-მარიკა ცარციძე, რომელიც მომავალში გააგრძელებს მუშაობას შშმ პირთა საკითხებზე მომუშავე საბჭოსთვის.
საბჭოს თავმჯდომარემ მიმოიხილა დღის წესრიგით გათვალისწინებული საკითხები. პირველი საკითხი შეეხებოდა შშმ პირთათვის დამხმარე საშუალებების შეძენას, კერძოდ ისეთი დამხმარე საშუალებების, რომლებიც არ ფინანსდება სახელმწიფო პროგრამების მიერ ან ფინანსდება ნაწილობრივ, ხოლო დარჩენილი თანხის ასანაზღაურებლად მოქალაქეებს დახმარებას გაუწევს საჩხერის მუნიციპალიტეტის მერია. ამოქმედდება მცირებიუჯეტიანი პროგრამა, რომელიც ორიენტირებული და მორგებული იქნება შშმ პირთა საჭიროებებზე. მიმდინარე წლის ბიუჯეტში, ამ ეტაპისათვის განისაზღვრება თანხა 20 000 ლარის ოდენობით, რომლის გადახედვაც მომავალში მოხდება  შშმ პირთა საჭიროებებიდან გამომდინარე. ასევე საბჭოს წევრებმა იმსჯელეს აღნიშნული პროგრამის მიხედვით დასაფინანსებელი თანხის ზედა ზღვარის განსაზღვრის თაობაზე. საბჭოს წევრთა უმრავლესობამ მხარი დაუჭირა ინიციატივას და მიიღეს გადაწყვეტილება, ზღვარი განისაზღვროს 500 (ხუთასი) ლარამდე ოდენობით, თუმცა საჩხერის შშმ პირთა რეგისტრირებული კავშირის გამგეობის თავმჯდომარემ-გიორგი გოგატიშვილმა გამოთქვა მოსაზრება, რომ რიგ შემთხვევებში არ იქნება საკმარისი აღნიშნული თანხის ოდენობა შშმ პირთა დამხმარე საშუალებების შესაძენად, რაზეც საბჭოს თავმჯდომარემ დაამატა, იმ შემთხვევაში, თუ შშმ პირთა საჭიროება ითვალისწინებს თანხას, რომლისთვისაც 500 ლარი არ იქნება საკმარისი, კონკრეტული შემთხვევა განიხილება საჩხერის მუნიციპალიტეტის საკრებულოს 2018 წლის 11 იანვრის №56 დადგენილებით დამტკიცებული ,,საჩხერის მუნიციპალიტეტის ბიუჯეტიდან მოსახლეობის სოციალური დახმარების სახეების ფინანსების გაცემისა და მიღების წესის“ შესაბამისად და დაკმაყოფილდება განსაკუთრებული შემთხვევების მუხლიდან.
[bookmark: _GoBack]გიორგი გოგატიშვილმა გააჟღერა ინფორმაცია: ა(ა)იპ ,,მოძრაობა ხელმისაწვდომი გარემო ყველასათვის “ჩეხური ორგანიზაციის ,,ფიფლ ინ ნიდის“ (PIN) მიერ დაფინანსებით საჩხერის, სიღნაღისა და მარნეულის მუნიციპალიტეტებში ახორციელებს პროექტს ,,სოციალური დაცვა უხილავი შშმ პირებისთვის COVID-19-ის პირობებში”, რომლის მიზანია პანდემიით გამოწვეული ეკონომიკური და სოციალური ზიანის შემცირება შშმ პირებისთვის და მათი ოჯახის წევრებისთვის. საჩხერის მუნიციპალიტეტში აღნიშნული პროექტის განმახორციელებელია გიორგი გოგატიშვილი და გრიგოლ ნოზაძე. აღნიშნა, რომ პროექტის ფარგლებში ახდენენ შშმ პირთა იდენტიფიცირებას, მათი საჭიროებების მიხედვით. რამდენიმე იდენტიფიცირებული შშმ პირის საცხოვრებელი გარემო საჭიროებს პანდუსებით აღჭურვას,  რათა მათი ყოველდღიურობა გაუმჯობესდეს, რადგან ცხოვრება უწევთ თვითიზოლაციაში, თუმცა მათი ფინანსური მდგომარეობა ვერ უზრუნველყოფს აღნიშნული პრობლემის აღმოფხვრას. აქედან გამომდინარე კარგი იქნება, თუ მუნიციპალიტეტის მერია მიიღებს მონაწილეობას თანადაფინანსებაში, მაგრამ გამომდინარე იქედან, რომ მუნიციპალიტეტს ამ ეტაპზე არ გააჩნია სათანადო ბერკეტი, ვერ უზრუნველყოფს თანხის გამოყოფას შშმ პირთა საცხოვრებელი გარემოს ადაპტირებისათვის, თუმცა გადაიხედება სამომავლო პერსპექტივაში.
 დღის წესრიგით გათვალისწინებული მეორე საკითხი-,, მისაწვდომობა - „კვლავ აქტუალური პრობლემა“ შშმ პირებისთვის და ახალი ტექნიკური რეგლამენტი „მისაწვდომობის ეროვნული სტანდარტები“ წარუდგინა საბჭოს წევრებს  მომხსენებელმა - გიორგი გოგატიშვილმა.
  მისაწვდომობა კომპლექსური ხასიათისაა და მოიცავს შეზღუდული შესაძლებლობის მქონე პირთა ფიზიკურ, სოციალურ, ეკონომიკურ, კულტურულ გარემოზე, ჯანდაცვაზე, განათლებაზე, ინფორმაციასა და კომუნიკაციაზე, ასევე სხვა სახის მომსახურებებზე წვდომას. მისი პრაქტიკული იმპლემენტაცია წარმოადგენს არსებით წინაპირობას შეზღუდული შესაძლებლობის მქონე პირთა თანაბარი შესაძლებლობების უზრუნველყოფისთვის, დამოუკიდებელი ცხოვრებისა და საზოგადოებრივ ცხოვრებაში სრულყოფილი მონაწილეობის ხელშეწყობისთვის. 
შეზღუდული შესაძლებლობის მქონე პირთათვის მისაწვდომობის უზრუნველსაყოფად ერთ-ერთ სტრატეგიულ საერთაშორისო დოკუმენტს წარმოადგენს გაერთიანებული ერების 2006 წლის კონვენცია „შეზღუდული შესაძლებლობის მქონე პირთა უფლებების შესახებ“, რომლის მე-9 მუხლი ეხება კომპლექსურად გააზრებულ მისაწვდომობას და ადგენს, რომ წევრმა სახელმწიფოებმა უნდა მიმართონ ყველა შესაბამის ზომას, რათა კომუნიკაციის, ინფორმაციის, სატრანსპორტო საშუალებების, მოწყობილობებისა თუ მომსახურებების მისაწვდომობასთან ერთად უზრუნველყონ შეზღუდული შესაძლებლობის მქონე პირთა მისაწვდომობა შენობა-ნაგებობებზე, საცხოვრებლებზე და სამუშაო ადგილებზე. როგორც ქალაქის, ისე სოფლის პირობებში. თუმცა, სახალხო დამცველის მიერ ბოლო  წლებში ჩატარებულმა კვლევებმა ცხადყო, მიუხედავად საქართველოს მიერ გაეროს შეზღუდული შესაძლებლობის მქონე პირთა უფლებების კონვენციის ფარგლებში ნაკისრი ვალდებულებებისა, სახელმწიფოსთვის ერთ-ერთ მნიშვნელოვან გამოწვევად რჩება შშმ პირთათვის მისაწვდომობის უზრუნველყოფა. საქართველოს კანონმდებლობა არ მოდის შესაბამისობაში გაეროს კონვენციის მოთხოვნებთან. პრობლემას წარმოადგენს ისიც, რომ არ არის შესწავლილი მისაწვდომობასთან მიმართებით ეროვნულ დონეზე არსებული საჭიროებები და არ ხდება გაუმჯობესებული ფიზიკური გარემოს მაჩვენებელი სტატისტიკის წარმოება.
მისაწვდომობის კონტექსტში მნიშვნელოვანია „უნივერსალური დიზაინის“ არსის განხილვა. „უნივერსალური დიზაინი“ გულისხმობს პროდუქტის, გარემოს, პროგრამებისა და მომსახურების ისეთ დიზაინს, რომელიც ყველა ადამიანს აძლევს მისი მაქსიმალური გამოყენების საშუალებას, ადაპტაციისა და სპეციალური დიზაინის გამოყენების აუცილებლობის გარეშე. „უნივერსალური დიზაინი“ არ გამორიცხავს საჭიროების შემთხვევაში შეზღუდული შესაძლებლობის მქონე კონკრეტული ჯგუფის მიერ დამხმარე საშუალებების გამოყენებას.„უნივერსალური დიზაინით“ გათვალისწინებული პროექტირება ჯერ კიდევ განვითარების ეტაპზეა და იხვეწება ტექნოლოგიებისა და სხვადასხვა ფაქტორების ცვლილებების შესაბამისად. „უნივერსალური დიზაინი“ მიჩნეულია, როგორც „დიზაინი ადამიანთა მრავალფეროვნების, სოციალური ინკლუზიისა და თანასწორობისათვის.“
სახალხო დამცველი მუდმივად ამახვილებდა ყურადღებას მისაწვდომობის უზრუნველყოფის მნიშვნელობაზე, მათ შორის, კანონმდებლობაში ცვლილებების განხორციელების საჭიროებაზე, რამაც ხელი შეუწყო საკითხის აქტუალიზებას და ქმედითი ნაბიჯების გადადგმას. კერძოდ, 2018 წელს მომზადდა სპეციალური ანგარიში „შეზღუდული შესაძლებლობის მქონე პირთათვის ფიზიკური გარემოს მისაწვდომობის ხარვეზები“, ამასთან, შესაბამისი რეკომენდაციები ყოველწლიურად აისახებოდა საქართველოს სახალხო დამცველის საპარლამენტო ანგარიშებში. კვლევის შედეგად საქართველოს სახალხო დამცველმა დაადგინა, რომ ქვეყანაში კვლავ მნიშვნელოვან გამოწვევას წარმოადგენს საზოგადოებრივ ცხოვრებაში შეზღუდული შესაძლებლობის მქონე პირთა სრულფასოვანი მონაწილეობა. არ ხდება ამ პირთა მიერ საზოგადოებრივი დანიშნულების ობიექტებით შეუფერხებლად სარგებლობისთვის საჭირო პირობების შექმნა. სახალხო დამცველმა იდენტიფიცირებული პრობლემების დროულად და ეფექტიანად მოგვარების მიზნით, პასუხისმგებელი უწყებების (საქართველოს პარლამენტის, საქართველოს მთავრობის, ადგილობრივი თვითმმართველობის ორგანოების) მიმართ შეიმუშავა კონკრეტული რეკომენდაციები. 
2020 წლის 4 დეკემბერს საქართველოს მთავრობამ №732 დადგენილებით დაამტკიცა ტექნიკური რეგლამენტი „მისაწვდომობის ეროვნული სტანდარტები“. დოკუმენტი ეფუძნება უნივერსალური დიზაინის პრინციპებს. დადგენილება ამოქმედდა 2021 წლის პირველი მარტიდან. მისი ამოქმედებისთანავე ძალადაკარგულად გამოცხადდა „შეზღუდული შესაძლებლობის მქონე პირებისათვის სივრცის მოწყობისა და არქიტექტურული და გეგმარებითი ელემენტების ტექნიკური რეგლამენტის დამტკიცების თაობაზე“ საქართველოს მთავრობის 2014 წლის 6 იანვრის №41 დადგენილება. „მისაწვდომობის ეროვნული სტანდარტები“ წარმოადგენს ტექნიკურ რეგლამენტს, რომელიც ამერიკულ საერთაშორისო სტანდარტს ((ICC A117.1-2017) ეფუძნება. რეგლამენტის მიზანია, შეზღუდული შესაძლებლობის მქონე პირს შესაძლებლობა მისცეს, დამოუკიდებლად მიუახლოვდეს, შევიდეს და გამოიყენოს ადგილი, საშუალება, შენობა ან ელემენტი. ახალი ტექნიკური რეგლამენტის სახელწოდება განისაზღვრა როგორც „მისაწვდომობის ეროვნული სტანდარტები“. დოკუმენტის ერთ-ერთი მუხლის თანახმად, სტანდარტები გავრცელდება უკვე აშენებულ ან მშენებარე ობიექტებზეც. თუმცა, თუ აშენებული და მშენებარე ობიექტების ტექნიკურ რეგლამენტთან მოყვანა ტექნიკურად შეუძლებელია, ამ შემთხვევაში მისაწვდომობა მაქსიმალურად უნდა იყოს უზრუნველყოფილი ტექნიკური შესაძლებლობის ფარგლებში.
მშენებლობის პროცესში „მისაწვდომობის ეროვნული სტანდარტების“ მოთხოვნების გაუთვალისწინებლობა ჩაითვლება სანებართვო პირობების დარღვევად და გატარდება მოქმედი კანონმდებლობით დადგენილი სანქციები“. სანქციები კი განსხვავდება კლასების მიხედვით იმ შენობებისა, რომელთა მიმართაც  რეგლამენტით გათვალისწინებული სტანდარტები ირღვევა.
სახალხო დამცველი და შშმ პირთა საკითხებზე მომუშავე არასამთავრობო ორგანიზაციები აქტიურად აგრძელებენ მისაწვდომობასთან დაკავშირებული საკითხების მონიტორინგს და აკვირდებიან როგორც მისაწვდომობის ეროვნული სტანდარტის პრაქტიკაში დანერგვის, ისე მის აღსრულებაზე ზედამხედველობის პროცესს. მისაწვდომობის ეროვნული სტანდარტების პრაქტიკაში დანერგვას ემსახურებოდა 12 დისტანციური სატრენინგო სესია, რომელიც 2021 წლის 16 მარტს საქართველოს სახალხო დამცველის აპარატმა, გაეროს განვითარების პროგრამასთან (UNDP) თანამშრომლობით დაიწყო თემაზე: „ტექნიკური რეგლამენტი - მისაწვდომობის ეროვნული სტანდარტები“. ტრენინგი მიზნად ისახავდა, მთელი ქვეყნის მასშტაბით, ადგილობრივი თვითმმართველობების დონეზე მისაწვდომობის ეროვნული სტანდარტებით განსაზღვრული საკითხების იმპლემენტაციისა და მათ შესრულებაზე ზედამხედველობის პროცესში ჩართული პირების გადამზადებას მისაწვდომობის საკითხებში. 
აღნიშნულ მოხსენებას თავმჯდომარემ დააატა, რომ მშენებარე ობიექტებზე ნამდვილად უნდა იყოს გათვალისწინებული შშმ პირთა საჭიროებები და მათზე მორგებული ადაპტირებული გარემო.
დღისწესრიგით გათვალისწინებული შემდეგი საკითხი შეეხებოდა საჩხერის მუნიციპალიტეტის მერიის სივრცითი მოწყობის, არქიტექტურისა და მშენებლობის სამსახურის უფროსის- ბ-ნი დიმიტრი გოდაბრელიძის მოხსენებას შშმ პირთათვის, არქიტექტურისა და მშენებლობის სამსახურის მიერ განხორციელებული პროექტების შესახებ. მომხსენებელმა აღნიშნა, რომ საჩხერის მუნიციპალიტეტის ტერიტორიაზე მიმდინარე შენობა-ნაგებობების მოწყობა მაქსიმალურად ითვალისწინებს შშმ პირთათვის საჭირო ადაპტირებული გარემოს შექმნას. მან დაასახელა რამდენიმე ობიექტი (კერძოდ სოფელ გორისის, ჭალის, ქორეთის ტერიტორიაზე არსებული) რომლებიც უზრუნველყოფილია შშმ პირთათვის საჭირო პანდუსებით და სველი წერტილებით. ასევე მუნიციპალიტეტის ტერიტორიაზე არსებული საბავშვო ბაღების უმეტესობაში, რომლებშიც მიმდინარეობს სამშენებლო სამუშაოები გათვალისწინებულია როგორც სველი წერტილების, ასაევე პანდუსების მოწყობა. ამ მხრივ აღსანიშნავია სოფელ მერჯევისა და კორბოულის საბავშვო ბაღების მდგომარეობა, რომლებიც მაქსიმალურად სრულადაა ადაპტირებული. 
მომხსენებელმა ასევე აღნიშნა, მიუხედავად აქტიური მუშაობისა რომელიც შშმ პირთა პრობლემების გადაჭრას ემსახურება, არსებობს რამდენიმე ობიექტი, სადაც მსგავსი პრობლემები კვლავ აქტუალურია და საჭიროებს გამოსწორებას. ასევე საჭიროა მუშაობა იმ მიმართულებითაც, რომ ყველა კატეგორიის შშმ პირისთვის იყოს მისაწვდომი შესაბამისი ადაპტირებული გარემო.
მომხსენებელმა აღნიშნა, რომ სამშენებლო ნებართვის გაცემის პროცესში აუცილებელი ტექნიკური პირობა იქნება 2020 წლის 4 დეკემბრის დადგენილება ტექნიკური რეგლამენტი ,,მისაწვდომობის ეროვნული სტანდარტები“, რომელიც ძალაში შევიდა 2021 წლის პირველი მარტიდან. 
საჩხერის შშმ პირთა რეგისტრირებული კავშირის გამგეობის თავმჯდომარემ-გიორგი გოგატიშვილმა წამოჭრა საკითხი მუნიციპალიტეტის ტერიტორიაზე არსებული სპორტული მოედნების შესახებ, სადაც განლაგებულია გარე ტრენაჟორები, თუმცა არცერთი მათგანი არ არის მისაწვდომი შშმ პირთათვის, რაც საკმაოდ დიდ პრობლემას წარმოადგენს.
საბჭოს წევრთა უმრავლესობა იმედოვნებს, რომ სამომავლოდ  გადაიჭრება მსგავსი ტიპის პრობლემები, რათა გამარტივებულ იქნას ადაპტირებული გარემოს მისაწვდომობა ყველა კატეგორიის შშმ პირთათვის. 
მიმდინარე სხდომაზე თავმჯდომარემ გააჟღერა წინადადება, ნებისმიერი საკითხი, რომელიც ეხება შშმ პირთა თემს განხილულ იქნას შშმ პირთა საკითხებზე მომუშავე საბჭოს უფლებამოსილების ფარგლებში და არა საბჭოს გვერდის ავლით. მსგავსი ტიპის აქტივობები ხელს შეუწყობს თანამშრომლობის გაუმჯობესებას.

საბჭოს წევრები:  თავმჯდომარე:                                                                       /ოთარ ომიაძე/
                                    
                                          მდივანი:                                                                      /თეონა გოგატიშვილი/



